
የደቡብ ኢትዮጵያ ክልላዊ መንግስት  
ደቡብ ኢትዮጵያ ነጋሪት ጋዜጣ
DEBUB ETHIOPIA NEGARIT GAZETA

   OF THE SOUTH ETHIOPIA REGIONAL STATE 

                        
አዋጅ ቁጥር ………/፪ሺ፲፮ ዓ.ም

የደቡብ ኢትዮጵያ ክልላዊ መንግስት የገጠር መሬት መጠቀሚያ ክፍያና የግብርና ሥራ ገቢ ግብር ለመወሰን የወጣ ረቂቅ አዋጅ
መግቢያ

መንግስት ለአርሶ አደሩና አርብቶ አደሩ ምርት እድገት አስተዋጾኦ ያላቸውን ግብዓቶች በወቅቱ በማቅረብ እንድሁም የተለያዩ ድጋፎችን በማድረግ አርሶ አደሩ እና አርብቶ አደሩ የገበያ መር የግብርና አመራረት ዜደን እንዲከተሉና ምርትና ምርታማነትን አንድያሳድጉ በማድረጉ በተነጻጻሪ በትንሽ መሬት ብዙ ምርት ማምረት እንዲሁም የእንስሳት ሀብትና ልማት ማሳደግ የሚቻልበት ዕድል የተፈጠረ ከመሆኑም በላይ የአርሶ አደሩና አርብቶ አደሩ የኑሮ ዘይቤ እየተሻሻለ በመምጣቱ፣
በክልሉ የተለያዩ የመስኖ አማራጮች እየተስፋፉ በመምጣታቸው በመስኖ የሚያመርቱ አርሶ አደሮች ቁጥር እየጨመረ እና በዓመቱ ከአንድ ጊዜ በላይ የተለያዩ ምርቶችን በማምረት ዓመታዊ ገቢያቸው እያደገ በመምጣቱ፤
በመኸርና በመስኖ የሚያለሙ አርሶ አደሮች መካከል ያለውን ኢ-ፍታሀዊ የእርሻ ስራ ገቢ ግብር አከፋፈልን በማስተካከል አሁን ካለው የኢኮኖሚ እድገት መንግስት ተገቢውን ግብር መሰብሰብ በሚያስችል አኳኋን ህግ ማውጣት አስፈላጊ ሆኖ በመገኘቱ፤
በክልሉ ውስጥ የሚገኙ በምግብ ዋስትና የታቀፉ አርሶ አደሮችን ካልታቀፉ ለይቶ የመሬት መጠቀሚያ እና የእርሻ ሥራ ገቢ ግብር ማስከፈል በማስፈለጉ፣
ግብርና ለሀገራዊ የምርት እድገት ከፍተኛ ድርሻ ያለው በመሆኑ ከዚህ ዘርፍ የሚሰበሰበው የገጠር መሬት መጠቀሚያ ክፍያና የእርሻ ሥራ ገቢ ግብር ለክልሉ መንግስት በቂ አስተዋጾኦ ልያበረክት በሚችል መልኩ የክፍያ መጠን መወሰን በማስፈለጉ፣
የደቡብ ኢትዮጵያ ክልል ምክር ቤት በክልል ሕገ መንግስት አንቀጽ 54 ንዑስ አንቀጽ 3 መሠረት ይህንን አዋጅ አውጥቷል፡፡
ክፍል አንድ
ጠቅላላ ድንጋጌዎች
1. አጭር ርዕስ
ይህ አዋጅ “የደቡብ ኢትዮጵያ ክልል መንግሥት የገጠር መሬት መጠቀሚያ ክፍያና የግብርና ሥራ ገቢ ግብር ለማስከፈል  የወጣ   አዋጅ   ቁጥር …. /2016”   ተብሎ ሊጠቀስ ይችላል፡፡
2. ትርጓሜ
የቃሉ አገባብ ሌላ ትርጉም የሚያሰጠው ሆኖ ካልተገኘ በስተቀር በዚሀ አዋጅ ውስጥ
1.  “ክልል” ማለት የደቡብ ኢትዮጵያ ክልላዊ መንግሥት ነው፡፡

2.  “ቢሮ” ማለት የደቡብ ኢትዮጵያ ክልል ገቢዎች ቢሮ ሆኖ እንደየአስፈላጊነቱ በየአስተዳደር እርከኑ የሚገኙ መምሪያዎች፤ጽ/ቤቶች እና የታክስ ማዕከላትን ይጨምራል፡፡
3. “የገጠር መሬት” ማለት በደቡብ ኢትዮጵያ ክልል የአስተዳደር ወሰን በገጠር አስተዳዳር ወሰን የተጠቃለለ የገጠር መሬት ይዞታ እና ከተሞች አስተዳዳር ፕላን ወሰን ክልል ውስጥ ያለ አርሶ አደር ለእርሻ ሥራ አገልግሎት የሚጠቀሚበት መሬት ወይም በየትኛውም አከባቢ በአርሶ አደር ይዞታ ስር የሚገኝ መሬት ነው፡፡
4. “አርሶ አደር” ማለት የራሱንና የቤተሰቦቹን ፍላጐቶች ለማሟላት በዋነኛነት   የቤተሰቡን ጉልበት መሠረት በማድረግ በግል የግብርና ልማት ሥራ የሚያካሂድ ማናቸውም ሰው ነው፡፡
5.  “አርብቶ አደር” ማለት የራሱንና የቤተሰቦቹን ፍላጐት ለማሟላት እና ተጨማር ገቢ ለማግኘት በከብት እርባታ ሥራ የሚተዳደር ማንኛውም ሰው ነው፡፡
6. “የንግድ ግብርና ሥራ” ማለት ደጋ ወይም ወይና ደጋ በሆኑ አከባቢዎች አንድ ሰው በያዘው ከ7 ሄክተር በላይ እና በቆላማ ቦታ ደግሞ አንድ ሰው በያዘው ከ10 ሄክተር በላይ የሆነ ገጠር መሬት ላይ የሚከናወን የግብርና ሥራ ነው፡፡
7. “የግብርና ሥራ ገቢ ግብር” ማለት የመሬት ይዞታን መጠን ወይ ከእንስሳት የሚገኝን ገቢ መሰረት በማድረግ ከግብርና ሥራ በሚገኝ ገቢ ላይ በዚህ አዋጅ መሰረት በቁርጥ ተወስኖ በአርሶ አደር ወይም በአርብቶ አደር የሚከፈል ግብር ነው፡፡
8. “የመሬት ይዞታ” ማለት በክልሉ በአንድ አካባቢ ወይም በተለያዩ ቦታዎች ሆኖ በአርሶ አደር ወይም በአርብቶ አደር ስም በይዞታነት የተመዘገበና የጓሮ መሬትን ጨምሮ ለማናቸውም የግብርና ልማት ሥራዎች የተያዘ የገጠር መሬት ነው፡፡
9. “የመሬት ኪራይ ክፍያ” ማለት በዚህ አዋጅ አንቀጽ 6 ንዑሰ አንቀጽ 4 መሠረት ማንኛውም የመንግሥት የልማት ድርጅት ወይም የግል ባለሃብት በክልሉ የሚገኝ የገጠር መሬት ለንግድና ኢንቨስትመንት ልማት ተግባር በሊዝ ተከራይቶ   አግባብ ባለው ሕግና በውል ስምምነት በተወሰነው ምጣኔ መሠረት ለመሬቱ ኪራይ በየዓመቱ የሚከፍለው የሊዝ ክፍያ ነው፡፡

10. “የመጠቀሚያ ክፍያ” ማለት በዚህ አዋጅ መሠረት ከክልሉ አርሶ አደር እና አርብቶ አደር የሚጠየቅና የሚከፈል የገጠር መሬት መጠቀሚያ ዓመታዊ ክፍያ ነው፡፡
11. “በምግብ ዋስትና የታቀፉ ቀበሌዎች” ማለት የክልሉ መንግስት በሚያወጣው የምግብ ዋስትና መርሀ ግብር በታቀፉ ቀበሌዎች የሚኖሩ አርሶ አደሮች የሚገኙበት ነዉ፡፡

12. “በመደበኛ እርሻ ተጠቃሚ” ማለት በይዞታው ወይም በተከራየው የእርሻ መሬት ላይ  የዝናብ ወቅትን ብቻ ጠብቆ ከዓመታዊ ሰብሎች ምርት በመሰብሰብ የሚጠቀም አርሶ አደር ማለት ነው፡፡

13. “በመስኖ እርሻ ተጠቃሚ” ማለት ባለው የይዞታ የእርሻ መሬት ላይ የመስኖ ቦይ በባህላዊ ወይም በዘመናዊ መንገድ ወደ ማሳ በማስገባት ከመደበኛው የዝናብ ወራት በተጨማሪ በሌሎች ወቅቶች ሰብል በማልማት የሚጠቀም አርሶ አደር ማለት ነው፡፡
14. “ግብር ሰብሳቢ” ማለት የቀበሌ አስተዳደር ወይም የገጠር መሬት መጠቀሚያ ክፍያና የግብርና ሥራ ገቢ ግብር እንዲሰበሰብ በሚመለከተው የቀበሌ አስተዳደር የሚወከል ሰው ነው፡፡
15. “የገቢ ግብር” ማለት የመሬት ይዞታ መጠንና የእንስሳት እርባታ ብዛት ባለቤትነትን መሠረት በማድረግ ከእርሻ ሥራና ከእንስሳት እርባታ በሚገኝ ገቢ ላይ በቁጥር ተወስኖ በአርሶ አደሩ ወይም በአርብቶ አደሩ   የሚከፈል ግብር ነው፡፡
16.  “የሕብረት ሥራ ማህበር” ማለት በሕብረት ሥራ ማህበራት ማቋቋሚያ ሕግ መሠረት በክልሉ የተደራጀ የገበሬዎች የሕብረት ሥራ ማህበር ነው፡፡
17.  የዘገየ ክፍያ” ማለት በዚህ አዋጅ አንቀጽ 9 በተገለጸው ቀንና ወር ውስጥ ያልተከፈለ የግብርና ሥራ ግብር እና የገጠር መሬት መጠቀሚያ ነው፡፡
18. . “ሰው” ማለት የተፈጥሮ ሰው፣ የግል ባለሃብት፣ ድርጅት፣ የጋራ ልማት ማህበር ወይም የሰዎች ሕብረት ሲሆን ሌላን ሰው በመወከል ተቀማጭነቱ በኢትዮጵያ ውስጥ ሆኖ የንግድ ሥራ የሚያካሂድ የንግድ ወኪልን ይጨምራል፡፡
3. የተፈፃሚነት ወሰን
1. ይህ አዋጅ ተፈፃሚ የሚሆነው በክልሉ ውስጥ በግብርና ሥራ በተሰማሩ ሰዎች የሚሰበሰበውን የገጠር መሬት መጠቀሚያ ክፍያ የግብርና ሥራ ገቢ ግብር በሚመለከት ተፈጻሚ ይሆናል፡፡ 
2. በዚህ አንቀጽ ንዑስ አንቀጽ 1 የተደነገገው ቢኖርም በንግድ ግብርና ሥራ ላይ የተሰማሩ ሰዎች ከግብርና ሥራ በሚያገኙት ገቢ ላይ ግብር የሚከፍሉት በገቢ ግብር አዋጅ መሰረት ይሆናል፡፡
4. የገጠር መሬት መጠቀሚያ ክፍያና የግብርና ገቢ ግብር አጣጣል
1. በእንያንዳንዱ አርሶ አደር ይዞታ የሚገኘው መሬት ለም፣ለም ጠፍ እና ጠፍ በሚል ሶስት ምድብ ተከፍሎ የገጠር መሬት ክፍያ የሚከፈልበት ይሆናል፡፡
2. አርሶ አደሮች በዝናብ ውሃ በመጠቀም ምርት የሚያመርቱ፣ መስኖ በማልማት የሚያመርቱ በሚል በሁለት ምድብ ተከፍሎ የግብርና ስራ ገቢ ግብሩ በእያንዳንዱ ተለይቶ ከተሰላ በኋላ በዚህ ንዑስ አንቀጽ 1 መሰረት በማዳመር ግብሩ የሚወሰን ይሆናል፡፡
3. በዚህ አንቀጽ ንዑስ አንቀጽ 1 እና 2 የተገለጸተው እንደተጠበቀ ሆኖ አከፋፈሉ ሁለቱም ገቢ አይነቶች በአንድ ገቢ መሰብሰቢያ ደረሰኝ ላይ በየራሳቸው ገቢ ኮድ በማስቀመጥና በማዳመር የሚሰበሰብ ይሆናል፡፡
4. የገጠር መሬት መጠቀሚያ ክፍያና የግብርና ስራ ገቢ ግብር ስለቱ በክልሉ ውስጥ በምግብ ዋስትና መርሃ ግብር የታቀፉና እና ያልታቀፉ በሚል በሁለት ምድብ ተለይቶ የሚሰላ ይሆናል፡፡
ክፍል ሁለት
የገጠር መሬት መጠቀሚያ ክፍያ አፈፃፀም
5. የገጠር መሬት መጠቀሚያ ክፍያን ስለመክፈል 

ማንኛውም የገጠር መሬት በይዞታው ስር ያለ ሰው መሬቱ በሚሰጠው ደረጃ መሰረት በማድረግ በያዘው የገጠር መሬት ይዞታ መጠን ልክ በዚህ አዋጅ በተደነገገው መሠረት በየዓመቱ የገጠር መሬት መጠቀሚያ ክፍያ የመክፈል ግዴታ አለበት፡፡

6. የገጠር መሬት መጠቀሚያ ክፍያ ተመን
1. በክልሉ የሚገኝ ማንኛውም በምግብ ዋስትና ያልታቀፈ አርሶ አደር በያዘው የገጠር መሬት ይዞታ ስፋት መጠን በዚህ አዋጅ ጋር በተያያዘው ሠንጠረዥ 1 በተመለከተው ማስከፈያ መጠን አመታዊ የገጠር መሬት መጠቀሚያ ክፍያ ይከፍላል፡፡
2. በዚህ አንቀጽ ንዑስ አንቀጽ 1 የተደነገገው ቢኖርም የክልሉ መንግስት በሚያወጣው ምግብ ዋስትና መርሃ ግብር የታቀፈ አርሶ አደር ከዚህ አዋጅ ጋር በተያያዘው ሰንጠረዥ 2 በተመለከተው የማስፈጸሚያ ምጣኔ የገጠር መሬት መጠቀሚያ ክፍያ ይከፍላል፡፡ 
3 በዚህ አንቀጽ ንዑስ አንቀጽ 1 እና 2 የተደነገገው ቢኖርም የንግድ ግብርና ሥራ በሚያከናውኑ ሰዎች በይዞታቸው ስር ላለ መሬት የገጠር መሬት መጠቀሚያ ክፍያ የሚከፍሉት ከዚህ አዋጅ ጋር በተያያዘው ሰንጠረዥ 3 በተመለከተው ማስከፈያ ምጣኔ መሰረት ይሆናል፡፡
4 ብቻውን ቤተሰብ የሚያስተዳደሩ ሴት አርሶ አደሮችና አረብቶ አደሮች የመሬት መጠቀሚያ ክፍያ የሚከፍሉት በዚህ አንቀጽ ንዑስ አንቀጽ 1-3 ከተዘረዘረው እያንዳንዱ ማስከፈያ ምጣኔ 5% ዝቅ ባለ ማስከፈያ ምጣኔ ነው፡፡
ክፍል ሦስት
የግብርና ሥራ ገቢ ግብር አከፋፈል
7. የግብርና ሥራ ገቢ ግብር ስለመክፈል
ማንኛውም አርሶ አደር ወይም አርብቶ አደር በተሰማራበት የግብርና በየአመቱ ከሚያገኘው ገቢ ላይ በዚህ አዋጅ በተደነገገው መሰረት የግብርና ሥራ ገቢ ግብር ክፍያ የመክፈል ግዴታ አለበት፡፡
8 የእርሻ ሥራ ገቢ ግብር ተመን
1.  ማንኛውም በምግብ ዋስትና ያልታቀፈ አርሶ አደር ከዚህ አዋጅ በተያያዘ በሰንጠረዥ 4 በተመለከተው መሠረት በየዓመቱ የግብርና ሥራ ግብር ክፍያ የመክፈል ግዴታ አለበት፡፡

2. በዚህ አንቀጽ ንዑስ አንቀጽ 1 የተደነገገው ቢኖርም የክልሉ መንግስት በሚያወጣው የምግብ ዋስትና የሚታቀፍ አርሶ አደር ከዚህ አዋጅ በተያያዘ በሰንጠረዥ4 በተመለከተው መሠረት በየዓመቱ የገግብርና ሥራ ገቢ ግብር   ይከፍላል፡፡
3. በዚህ አንቀጽ ንዑስ አንቀጽ 1 እና 2 የተመለከተው እንደተጠበቀ የንግድ ግብርና ሥራ የሚሰራ አርሶ አደር በሚያገኘው ገቢ ላይ ግብር የሚከፍለው የገቢ ግብር አዋጅ መሰረት ይሆናል፡፡

4. እንስሳትን አርብቶ በመሸጥ ሥራ ላይ የተሰማራ አርሶ አደር ወይም አርብቶ አደር ከዚህ አዋጅ ጋር በተያያዘው ሰንጠረዥ 6 በተመለከተው መሰረት የግብርና ሥራ ገቢ ግብር ይከፍላል፡፡

9. የእንስሳት እርባታ ገቢ ግብር ክፍያ ተመን
1. በክልሉ ከዚህ በታች በአንቀጽ 11 በተቀጠሱ አካባቢዎች የሚገኝ ማንኛውም አርብቶ አደር የሚከፍለው ዓመታዊ የእንስሳት እርባታ ገቢ ግብር ተመን ከዚህ አዋጅ በተያያዘ በሰንጠረዥ 4 በተመለከተው መሠረት ይሆናል፡፡
2. በዚህ አንቀጽ ንዑስ አንቀጽ 1 የተጠቀሱት እንስሳት እያንዳንዳቸው   የሚሰጡት ጠቀሜታ ከሌላው ሲነፃፀር ያለው መጠን እኩሌታ የሚመዘንበት ዝርዝር አሠራር በደንብ ይወሰናል፡፡
10. በእርሻ ሥራ የተሰማራ አርብቶ አደር
በዚህ አዋጅ አንቀጽ 8 የተመለከተው አጠቃላይ ድንጋጌ እንደተጠበቀ ሆኖ በስሙ የተመዘገበ የመሬት ይዞታ ኖሮት ግማሽ ሄክታር ወይም ከዚያ በላይ ስፋት ባለው  መሬት ላይ በማንኛውም የእርሻ ሥራ በተጨማሪነት ተሰማርቶ ምርት በመሰብሰብ ተጠቃሚ መሆን የቻለ አርብቶ አደር የመሬት  መጠቀሚያ  ክፍያና የእርሻ  ሥራ  ገቢ  ግብር  የአከፈል  ተመን   አርሶ አደሩ የሚከፍለው በዚህ አዋጅ አንቀጽ 6 እና 8 በተወሰነው ተመን መሠረት ይሆናል፡፡
11. የእንስሳት እርባታ የገቢ ግብር ተመን የሚመለከታቸው አካባቢዎች  
በዚህ አዋጅ አንቀጽ 9 የተደነገገውን የአርብቶ አደር የእንስሳት እርባታ የገቢ ግብር ተመን የሚመለከታቸው የክልሉ አካባቢዎች በደቡብ ኦሞ ዞን የሠላማጐ፣ የማሌ፣ የበናፀማይ፣ የዳሰነች፣ የኛንጋቶምና በሐመር ወረዳዎች በሚገኙ ቀበሌዎች ውስጥ ነዋሪ የሆኑ አርብቶ አደሮች ብቻ ይሆናል፡፡
12.. የገጠር መሬት መጠቀሚያ ክፍያና የግብርና ሥራ ገቢ ግብር መሰብሰቢያ ጊዜ

1. በዚህ አዋጅ የተጣለው የገጠር መሬት መጠቀሚያ ክፍያና የግብርና ገቢ ግብር የሚሰበሰበው በበጀት ዓመቱ ከጥቅምት 1 ጀምሮ እስከ ሚያዚያ 30 ባለው ጊዜ ውስጥ ይሆናል፡፡

2. በዚህ አንቀጽ ንዑስ አንቀጽ 1 የተገለጸው እንደተጠበቀ ሆኖ ማንኛውም አርሶ አደር በፈቃደኝነት በበጀት አመቱ መጀመሪያ የተጣለበትን የገጠር መሬት መጠሚያ ክፍያ እና የግብርና ሥራ ገቢ ግብር ግብር መክፈል ይችላል፡፡
3. ከመንግሥት የእርሻ ልማት ድርጅቶች እና በእርሻ ሥራ ላይ ከተሰማሩ   የግል ባለሃብቶች የሚፈለገውን የገጠር መሬት ኪራይ ክፍያ የሚፈፀመው መሬቱን ሲረከቡ 20 በመቶ ቅድመ ክፍያ እና ቀሪው 50 በመቶ በውሉ ጊዜ የዓመቱ ከጥቅምት 1 እስከ ሚየዝያ 30 ባለው ጊዜ ወስጥ መክፈል ይኖርበታል፡፡

13.የአርሶ አደሩ ግዴታ
1. ለአዋጁ መልካም አፈፃፀም ማንኛውም አርሶ አደር ያለው ትክክለኛ የመሬት ይዞታውን ልክ በእጁ ላይ በሚገኘው የይዞታ ማረጋገጫ ሠራተፊኬት ላይ የተመለከተውን መጠን መሠረት በማድረግ ቢሮው በሚያወጣው መመሪያ ላይ በሚገልፀው አኳኋን መሠረት በየዓመቱ ከሐምሌ 15 በፊት ለቀበሌው አስተዳደር በየጊዜው የማሳወቅ ግዴታ አለበት፡፡
2. ማንኛውም አርሶ አደር በዚህ አዋጅ አንቀጽ 6 እና 8 የተወሰነውን የገጠር መሬት መጠቀሚያ ክፍያና የእርሻ ሥራ ገቢ ግብር በአንቀጽ 12 በተገለፀው የጊዜ ገደብ ውስጥ ለግብር ሰብሳቢው በደረሰኝ የመክፈል ግዴታ አለበት፡፡

14.የአርብቶ አደሩ ግዴታ
1. ለግብሩ አወሳሰን ቀናነት ሲባል ማንኛውም አርብቶ አደር በባለቤትነት የያዛቸው ትክክለኛው የእንስሳት ሃብት /የቀንድ ከብቶችና ግመሎች እና ሌሎች እንስሳት ብዛት ልክ ቢሮው በሚያወጣው መመሪያ ላይ በሚገለፀው አኳኋን መሠረት በየዓመቱ ከነሐሴ 15 በፊት ለቀበሌው አስተዳደር ወይም የአርብቶ አደር ተወካዮች ላሉበት የቀበሌ ገማች ኮማቴ በየጊዜው በማሳወቅ ግብሩን እንዲወስን የማድረግ ግዴታ አለበት፡፡ 

2. ማንኛውም አርብቶ   አደር   በዚህ   አዋጅ አንቀጽ 9 የተወሰነውን ግብር በአንቀጽ 12 በተገለጸው የጊዜ ገደብ ውስጥ ለግብር ሰብሳቢው በደረሰኝ የመክፈል ግዴታ አለበት፡፡

ክፍል አራት
የግብር ሰብሳቢ አካላት፣ የአስፈፃሚ አካላት እና  የግብር አስገቢ ተግባርና ኃላፊነት

የመክፈል ግደታ
15.የቀበሌ አስተዳደር ተግባርና ኃላፊነት
1. በቀበሌው ም/ቤት ጉባኤና በተለያዩ የሕዝብ መድረኮች
የአዋጁን አስፈላጊነት፣ ዓላማና ጠቀሜታ ለሕብረተሰቡ በማሳወቅ አርሶ አደሩና አርብቶ አደሩ በአዋጁ የተጣለበትን ግዴታ ለይቶ በመገንዘብ በአግባቡ እንዲፈፀም ማስቻል አለበት፡፡

2. እያንዳንዱ አርሶ አደር ወይም አርብቶ አደር ያስታወቀውን የመሬት ይዞታ መጠን ወይም የእንስሳት ልክ መረጃ ትክክለኛነት አመሳክሮና አረጋግጦ ለወረዳው አስተዳደር ያሳውቃል፡፡
3. ቢሮው በሚያዘጋጀው ቅፃ ቅጽ መሠረት በቀበሌው ውስጥ የሚኖሩ አርሶ  አደሮችን ወይም አርብቶ አደሮችን ስም  ዝርዝር ከእያንዳንዳቸው የመሬት ይዞታ  መጠን ወይም የእንስሳት  ብዛት  መጠን ጋር በየዓመቱ ተጨማሪ  ግብር  ከፋዮችን በማካተት ከመስከረም 30 ቀን  በፊት ለወረዳው አስተዳደር የማሳወቅ ግዴታ አለበት፡፡
4. የተወሰነው የግብርና ሥራ ገቢ ግብር እና የመሬት መጠቀሚያ ክፍያ ልክ በወረዳ አስተዳደር ም/ቤት ፀድቆ ሲተላለፍለት ዝርዝሩን በቀበሌው ጽ/ቤት በመለጠፍ ለሕብረተሰቡ ግልጽ ማድረግ አለበት፡፡  
5. ለተቀበለው ገንዘብ የገቢ መሰብሰቢያ ደረሰኝ ለእያንዳንዱ አርሶ አደር የመስጠት እና የተሰራባቸውን ደረሰኞችን ሙሉ በሙሉ ሰብስቦ እንዳጠናቀቀ ለወረዳው ፋይናንስ ጽ/ቤት ተመላሽ የማድረግ ግደታ አለበት፡፡
6. ከእንዳንዱ አርሶ አደር ወይም አርብቶ አደር ላይ የተሰበሰበውን ገቢ በሙሉ በወሩ ወይም ባጠረ ጊዜ ለወረዳው ገቢዎች ጽ/ቤት በደረሰኝ ገቢ የማድረግ ግዴታ አለበት፡፡
7. በአሰባሰቡ ሂደትም ለተቀበለው ገንዘብ ለዘርፉ ተለይቶ የተዘጋጀውን የገቢ መሰብሰቢያ ደረሰኝ ለእያንዳንዱ ከፋይ የመስጠት እና የተሰራባቸው ደረሰኞች በሙሉ ወዲያውኑ ለወረዳው ተመላሽ የማድረግ ግዴታ አለበት፡፡
8. በዚህ አዋጅ በተጣለበት ግዴታ መሠረት የመሬት ይዞታው መጠን ወይም የእንስሳት እርባታው ብዛት በተወሰነው የጊዜ ገደብ ያላስታወቀ ወይም አሳንሶ ያስታወቀ አርሶ አደር ወይም አርብቶ አደር በቀበሌው ቢኖር የጊዜ ገደቡ በተጠናቀቀ በ15 ቀናት ጊዜ ውስጥ የቀበሌ ገማች ኮሚቴ በማዋቀር የክፍያውና የግብሩ መሠረት ተገምቶ እንዲቀርብ የማድረግ ሥልጣንና ግዴታ አለበት፡፡
9. ማንኛውም አርሶ አደር ወይም አርብቶ አደር የተወሰነለትን የገቢ ግብር እና የመሬት መጠቀሚያ ክፍያ በዚህ አዋጅ በተደነገገው የጊዜ ገደብ ያልከፈለ እንደሆነ በቀበሌው ማህበራዊ ፍርድ ቤት ክስ በመመስረት በሕግ አስገዳጅነት እንዲከፈል ያደርጋል፡፡

16.የወረዳ አስተዳደር ተግባርና ኃላፊነት
1. በተለያዩ የሕዝብ ም/ቤቶች ጉባኤዎች እና የሕዝብ መድረኮች የአዋጁን አስፈላጊነት፣ አለማና ጠቀሜታዎቹ ለሕብረተሰቡ፣ ለቀበሌ አመራሮችና ለሕዝብ ተወካዮች በማሳወቅ በአዋጁ የተጣለባቸውን ግዴታዎች ተገንዝበው የሚጠበቅባቸውን በአግባቡ እንዲፈጽሙ ማስቻል ይኖርበታል፡፡

2. በቀበሌ አስተዳደር ተዘጋጅቶ የቀረበለትን የእያንዳንዱን አርሶ አደር ወይም አርብቶ አደር   የይዞታ መጠን ወይም የእንስሳት ብዛት ልክ ትክክለኛነቱን አመሳክሮ በማረጋገጥ መረጃው ለወረዳው የገቢዎች ጽ/ቤት ወዲያውኑ በማስተላለፍ ከእያንዳንዱ አርሶ አደር ወይም አርብቶ አደር የሚፈለገውን የገቢ ግብር እና የመሬት መጠቀሚያ ክፍያ መጠን በወቅቱ እንዲወሰን ያደርጋል፡፡
3. በገቢዎች ጽ/ቤት ተወስኖ በየቀበሌው ተለይቶ የቀረበለትን ከእንዳንዱ አርሶ አደር ወይም አርብቶ አደር የሚፈለገውን የገቢ ግብር እና የመሬት መጠቀሚያ ክፍያ መጠን መረጃ መርምሮ በማጽደቅ በዚሁ መሠረት እንዲሰበሰብ በየዓመቱ ከመስከረም 30 በፊት ለየቀበሌው አስተዳደር ያስተላለፋል፡፡
4. የገጠር መሬት መጠቀሚያ ክፍያና የግብርና ሥራ ገቢ ግብር በዚህ አዋጅ በተወሰነው የጊዜ ገደብ ውስጥ በቀበሌው አስተዳደር /በግብር ሰብሳቢው/ መሰብሰቡን እና ገንዘቡንና የተሠራባቸውን ደረሰኝ ጥራዞች ለግብር አስገቢው መ/ቤት በወቅቱ ገቢ መደረጉን የመከታተልና የማረጋገጥ ኃላፊነት አለበት፡፡
5. የሚፈለግባቸውን የግብርና ስራ ገቢ ግብር እና የመሬት መጠቀሚያ ክፍያ በወቅቱ ሳይከፍሉ የቀሩ አርሶ አደሮችና አርብቶ አደሮች የቀበሌው አስተዳደር ለየቀበሌው ማህበራዊ ፍርድ ቤት በማቅረብ ከነመቀጫው እንዲከፍሉ ማድረጉን ይከታተላል፣ ያረጋግጣል፡፡

17.የቢሮው ተግባርና ኃላፊነት
1. በዚሀ አዋጅ መሠረት በክልሉ አርሶ አደርና አርብቶ አደር ላይ የተጣለው የገጠር መሬት መጠቀሚያ ክፍያና የግብርና ሥራ ገቢ ግብር አወሳሰንና አሰባሰብ በሕጉ መሠረት መፈፀሙን ይከታተላል፣ ይቆጣጠራል፡፡
2. ለአዋጁ መልካም አፈፃፀም የሚረዱ የተለያዩ
 መመሪያዎችና የመረጃ መሰብሰቢያ፣ ማጠናቀሪያ ማስተላለፊያ አስፈላጊ የሆኑ ቅፃ ቅፆች እና መዛግብቶች ያዘጋጃል፣ተግባራዊ ያደርጋል፣ ይከታተላል፣ ያረጋግጣል፡፡
3. ከወረዳው አስተዳደር ጽ/ቤት ተረጋግጦ የሚተላለፍለትን በየቀበሌው ተለይቶ የተዘጋጀው የአርሶ አደሩ የመሬት ይዞታ ስፋት   እና የየአርብቶ አደሩ የእንስሳት እርባታ ሃብት ብዛት ዝርዝር መረጃ መሠረት በማድረግ በአዋጅ አንቀጽ 6 አንቀጽ 8 እና አንቀጽ 9 እንደተደነገገው ከእያንዳንዱ አርሶ አደር የሚፈለገውን የገጠር መሬት መጠቀሚያ ክፍያና የእርሻ ሥራ ገቢ ግብር እና ከእያንዳንዱ አርብቶ አደር  የሚፈለገውን  የእንስሳት  እርባታ ገቢ ግብር መጠን በመወሰን ዝርዝር መረጃዉን በየቀበሌው አዘጋጅቶ ለወረዳው አስተዳደር ም/ቤት  ከመስከረም  15 በፊት  ያስተላልፋል፡፡
4. በዚሀ አንቀጽ ንዑስ አንቀጽ 3 መሠረት የተዘጋጀው የክፍያና የግብር መሠረት የሆነው መረጃና ከእያንዳንዱ አርሶ አደርና ከእያንዳንዱ አርብቶ አደር በየዓመቱ መከፈል የሚገባው ትክክለኛው የመጠቀሚያ ክፍያና የገቢ ግብር መጠን መረጃ የሚያዝበትና ክትትል የሚደረግበት የባህር መዝገብ የማዘጋጀትና በየቀበሌው አንፃር ለይቶ የመመዝገብ ግዴታ አለበት፡፡
5. የገጠር መሬት መጠቀሚያ ክፍያና የግብርና ሥራ ገቢ ግብር መሰብሰቢያ በክልሉ መንግሥት ተለይቶ የተዘጋጀው   የገቢ ደረሰኝ ሥርጭትና አመላለስ መረጃ በመያዝ ይከታተላል፣ ያረጋግጣል፡፡
6. . በቀበሌው አስተዳደር ከቀበሌው አርሶ አደሮች ወይም አርብቶ አደሮች በሕጋዊ የገቢ ደረሰኝ የሰበሰበውን የክፍያና የግብር ገንዝብ ስለትክክለኛነቱ አረጋግጦ በደረሰኝ በመቀበልና የተገቢው የገቢ ሂሣብ ኮድ በመመዝገብ ለወረዳው ግምጃ ቤት በደረሰኝ ገቢ ማድረገ አለበት፡፡
7. እያንዳንዱ አርሶ አደርና አርብቶ አደር የከፈለውን መጠን ከቀበሌው በሚደርሰው የገቢ መሰብሰቢየ የተሠራበት ደረሰኝ 2ኛ ኮፒ ላይ የሰፈረው መረጃ በባህር መዝገቡ በማወራረስ የአሰሳሰቡ ሕጋዋነትና ትክክለኛነት ይከታተላል፣ ያረጋግጣል፡፡
8. በወቅቱ ያልከፈሉ አርሶ አደሮችና አርብቶ አደሮች በመለየት ዝርዝር መረጃወን አዘጋጅቶ ለቀበሌው ማህበራዊ ፍ/ቤት ቀርበው በሕግ አስገዳድጀነት ከነመቀጫው እንዲከፍሉ እንዲደረግ ለወረዳውና ለቀበሌ አስተዳደር ያስተላለፋል፤ አፈፃፀሙን ይከታተላል፡፡
9. ስለአዋጁና አዋጁን መሠረት በማድረግ ለሚወጡ ደንብና መመሪያዎች መልካም አፈፃፀም ለወረዳው አስተዳደር አካላትና ለቀበሌ አስተዳደር አካላት ተገቢው የግንዛቤ ማስጨበጫ ሴሚናር በመስጠት በሕጉ የተጣለባቸውን ኃላፊነት እንዲፈጽሙ ይደግፋል፣ ይከታተላል፡፡
18. ፋይናንስ ቢሮ ተግባርና ኃላፍነት 

በየደረጃው የሚገኝ ፋይናንስ ቢሮ ቅርንጫፎች
1. የአርሶ አደሩንና  አረብቶ አደሩ መሠረት ያደረገ የገጠር መሬት መጠቀሚያና እርሻ ሥራ ገቢ ግብር መሰብሰቢያ ደረሰኞችን በወቅቱ በበቂ ሁኔታ እንዲታተም ያደረጋል፡፡

2. የገጠር መሬት መጠቀሚያና እርሻ ሥራ ገቢ ግብር መሰብሰቢያ ደረሰኞችን ለቀበሌ አስተዳደሮች አስፈርሞ ያሰራጫል ይከታተላል፣

3. የተሰራባቸው የገጠር መሬት መጠቀሚያና እርሻ ሥራ ገቢ ግብር መሰብሰቢያ ደረሰኞችን ፈርመው ከወሰዱ አካላት ትክክለኛነቱን በማረጋገጥ ይረከባል፤ ይከታተላል፡፡

4. ተሰርቶባቸው የተመለሱ የገጠር መሬት መጠቀሚያና እርሻ ሥራ ገቢ ግብር መሰብሰቢያ ደረሰኞችን ኦዲት በማድረግ የተሰበሰበውን ገቢ ትክክለኛነቱን ያረጋግጣል፣ጉድለት ካለ ያስመልሳል፡፡
19.ደረሰኝ ስለመስጠት
1. እያንዳንዱ አርሶ አደር ወይም አርብቶ አደር በዚህ አዋጅ መሠረት ለሚፈጽመው ክፍያ ከግብር ሰብሳቢው ሕጋዊ ደረሰኝ ወዲያውኑ የማግኘት መብት እንዲሁም ግብር ሰብሳቢው የመስጠት ግዴታ አለበት፡፡
2. በዚህ አዋጅ መሠት የሚከፈል የመሬት መጠቀሚያ ክፍያና የእርሻ ሥራ ገቢ ግብር ክፍያ የሚሰበሰበው የክልሉ መንግሥት ለዘርፉ ለይቶ በሚያዘጋጀው የገቢ መሰብሰቢያ ደረሰኝ ብቻ ይሆናል፡፡
ክፍል አምስት

ልዩ ልዩ ድንጋጌዎች
20 ነጻ ስለማድረግ 

ከዚህ አዋጅ ጋር በተያያዘው በሰንጠረዥ 5 የተመለከቱት ከገጠር መሬት መጠቀሚያ ክፍያ እና ከግብርና ሥራ ገቢ ግብር ነጻ ተደርገዋል፡፡

21 ስለመቀጫ
1. ማንኛውም   አርሶ   አደር   ወይም አርብቶ አደር በዚህ አዋጅ የተጣለበትን ግዴታ በመተላለፍ   የመሬት   ይዞታውን መጠን ወይም የእንስሳት እርባታው ብዛት በወቅቱ በቀበሌው ለአስተዳደር ሳያሳውቅ ከቀረ ወይም አሳንሶ ካስታወቀ ባላስታወቀው ወይም አሳንሶ ባስታወቀው የይዞታ መጠን ወይም የእንስሳት እርባታው ብዛት እንፃር መክፈል የሚገባውን የመሬት መጠቀሚያ ክፍያና የግብርና ሥራ ገቢ ግብር ላይ 5% በመቀጫ በተጨማሪነት ይከፍላል፡፡ ሆኖም የመቀጫው መጠን የመሬት መጠቀሚያ ክፍያና የግብርና ሥራ ገቢ ግብሩ መብለጥ የለበትም፡፡
2. ማንኛውም አርሶ አደር ወይም አርብቶ አደር በዚህ አዋጅ መሠረት ሊከፍል የሚገባውን የገጠር መሬት መጠቀሚያ ክፍያና የገቢ ግብር በተወሰነው የጊዜ ገደብ ውስጥ ሳይከፍል ከቀረ ክፍያው ወይም ግብሩ በዘገየበት የሚጣለው በእያንዳንዱ ወር የክፍያውንና የግብሩን ሁለት በመቶ /2 በመቶ/ መብለጥ የለበትም፡፡
3. ከቀበሌው ግብር ከፋይ ነዋሪዎች የሰበሰበውን ግብር እና የመጠቀሚያ ክፍያ እንዲሁም የተሰበሰበበት ደረሰኝ በወቅቱ ለወረዳው የገቢ ጽ/ቤት ገቢ ሳያደርግ ወይም ሳያቀርብ የቀረ የቀበሌ አመራር አግባብ ባለው የወንጀል ሕግ መሠረት ይቀጣል፡፡
22 ወለድ

የቀበሌ አመራር የሰበሰበውን የመሬት መጠቀሚያ ክፍያና የግብርና ሥራ ገቢ ግብር እስከ ግንቦት 30 ገቢ ካላደረገ ክፍያው በዘገየበት ለመጀመሪያው ወር ወይም በከፊል ለሆነው ጊዜ 5%/ አምስት በመቶ /እና ከሁለተኛ ወር ጀምሮ ለእያንዳንዱ ተጨማር ወር ወይም በከፊል ጊዜ ደግሞ 2% /ሁለት በመቶ ቅጣት እንድከፍል ይደረጋል፡፡ ዝርዝር አፈጻጸም ቢሮው በሚያወጣው መመሪያ ይወሰናል፡፡
22.  የመተባበር ግዴታ
ማንኛውም ሰው ወይም በሕግ የሰውነት መብት የተሰጠው አካል ወይም የመንግሥት ተቋም /ድርጅት ወይም መንግሥታዊ ያልሆነ ድርጅት ይህንን አዋጅ እና በአዋጁ መሠረት የሚወጣውን ደንብና መመሪያ በሥራ ላይ በማዋል ረገድ የመተባበር ግዴታ አለበት፡፡
23. ማበረታቻ አበል ክፍያ
የቀበሌ አስተዳደር በዚህ አዋጅ መሠረት ከቀበሌው ግብር ከፋይ ነዋሪዎች ከሚሰበሰበው ጠቅላላ የመሬት መጠቀሚያ ክፍያና የእርሻ ሥራ ገቢ ግብር ገንዘብ ውስጥ ሁለት በመቶ (2%) በኮሚሽን መልክ ይከፈለዋል፡፡
24. የገጠር መሬት መጠቀሚያ ክፍያና የገቢ ግብር ነጻ የማድረግ ስልጣን
በአንድ ወይም ከአንድ በለይ በሆኑ ቀበሌዎች በሚገኙ አርሶ አደሮች ወይም አርብቶ አደሮች ላይ በድርቅም ሆነ ከአቅም በላይ በሆኑ ምክንያቶች በምርታቸው ላይ ጉዳት ቢደርስ የክልሉ መስተዳድር ም/ቤት የመሬት መጠቀሚያ ክፍያና የገቢ ግብር በሙሉ ወይም በከፊል እንዳይከፍሉ ሊያደርግ ይችላል፡፡ ዝርዝሩ በደንብ ይወሰናል፡፡

25.ስለ ወንጀል ቅጣት
1. ይህንን አዋጅ ወይም በአዋጁ መሠረት የሚወጣውን ደንብ ወይም መመሪያ የተላለፈ ማንኛውም ሰው አግባብ ባለው የወንጀል መቅጫ ሕግ መሠረት ይቀጣል፡፡
2.  ከቀበሌው አርሶ አደር ወይም አረብቶ አደር የመሬት መጠቀሚያ ክፍያና የግብርና ሥራ ገቢ ግብር እንዲሁም የተሰበሰበበትን ደረሰኝ በወቅቱ ለወረዳው ገቢዎች ጽ/ ቤት ገቢ ሳያደረግ ወይም ሳያቀረብ የቀረ የቀበሌ አመራር አግባብ ባለው ወንጀል ህግ ይቀጣል፡፡
26.  የታክስ አስተዳደር አዋጅ ተፈጻሚነት

በዚህ አዋጅ ባልተሸፈኑ የታክስ አስተዳደር ጉዳዮች ላይ አግባብነት እስካላቸው ድረስ የክልሉ ታክስ አስተዳደር አዋጅ ድንጋጌዎች ተፈጻሚ ይሆናሉ፡፡ 
27. ደንብ የማውጣት ስልጣን
1. የክልሉ መስተዳድር ም/ቤት ለዚሀ አዋጅ መልካም አፈጻጸም የሚረዳውን ደንብ ሊያወጣ ይችላል፡፡

2. ቢሮው በዚህ አዋጅ በዚህ አንቀጽ ንዑስ አንቀጽ 1 መሰረት የሚወጡ ደንቦችን ለማስፈጸም መመሪያዎችን ሊያወጣ ይችላል፡፡ 
28. መሸጋገሪያ ድንጋጌ
በቀድሞ የደቡብ ብሔሮች፣ ብሔረሰቦችና ሕዝቦች ክልል መንግስት በወጡ ሕጎች የተሰጡ ዉሳኔዎች፤አሰራሮች እና በእንጥልጥል ያሉ ጉዳዮች ከዚህ አዋጅ ጋር እስካልተቃረኑ ድረስ በዚህ አዋጅ እዉቅና አግኝተዉ  በዚህ አዋጅ እንደአስፈላግነቱ ተፈፃሚነታቸው ይቀጥላል፡፡
28 ተፈፃሚነት ስለማይኖራቸው ሕጐች
ከዚህ አዋጅ ጋር የሚቃረን ማንኛወም ሌላ ሕግ አዋጅ፣ ደንብ ወይም መመሪያ በዚህ አዋጅ ውስጥ በተመለቱት ጉዳዮች ላይ ተፈፃሚነት አይኖረውም፡፡
29.አዋጁ የሚፀናበት ጊዜ
ይህ አዋጅ በክልሉ ምከር ቤት ቀርቦ ከፀደቀበት ታህሳስ --- ቀን 2016ዓ.ም ጀምሮ የጸና ይሆናል፡፡
አርባ ምንጭ



ታህሳስ - ቀን 2016 ዓ.ም

ጥላሁን ከበደ

የደቡብ ኢትዮጵያ ክልላዊ መንግስት ርዕሰ መስተዳድር

እዝሎች
ሰንጠረዥ 1



የገጠር መሬት መጠቀሚያ ክፍያ በምግብ ዋስትና ያልታቀፈ አርሶ አደር

	ተ.ቁ
	መሬት  የዋለበት አላማ
	የመሬት መጠቀሚያ ክፍያ
	

	1
	ለእርሻና ለእንስሳት ልማት
	(በሄክታር በብር)
	

	
	1.1 ለጠፍ መሬት
	200
	

	
	1.2 ለለም ጠፍ መሬት
	300
	

	
	1.3 ለለም መሬት
	350
	

	2
	ለባህር ዛፍ ምርት የዋለ
	(ብር በካሬ ሜትር)
	

	
	2.1 ለጠፍ መሬት
	250 
	

	
	2.2 ለለም ጠፍ መሬት
	350
	

	
	32. ለለም መሬት
	450
	

	3
	ለማዕድን
	(ብር በካሬ ሜትር)
	

	
	3.1 ለጠፍ መሬት
	50
	

	
	3.2 ለለም ጠፍ መሬት
	70
	

	
	3.3 ለለም መሬት
	100
	

	4
	ለሌሎች ተግባራት የዋለ
	(በሄክታር በብር)
	

	
	4.1 ለጠፍ መሬት
	250
	

	
	4.2 ለለም ጠፍ መሬት
	300
	

	
	4.3 ለለም መሬት
	400

የገጠር መሬት መጠቀሚያ ክፍያ በምግብ ዋስትና የታቀፈ አርሶ አደር

	ተ.ቁ
	መሬት  የዋለበት አላማ
	የመሬት መጠቀሚያ ክፍያ
	

	1
	ለእርሻና ለእንስሳት ልማት
	(በሄክታር በብር)
	

	
	1.1 ለጠፍ መሬት
	50
	

	
	1.2 ለለም ጠፍ መሬት
	100
	

	
	1.3 ለለም መሬት
	150
	

	2
	ለባህር ዛፍ ምርት የዋለ
	(ብር በካሬ ሜትር)
	

	
	2.1 ለጠፍ መሬት
	100 
	

	
	2.2 ለለም ጠፍ መሬት
	150
	

	
	3.2. ለለም መሬት
	200
	

	3
	ለማዕድን
	(ብር በካሬ ሜትር)
	

	
	3.1 ለጠፍ መሬት
	50
	

	
	3.2 ለለም ጠፍ መሬት
	70
	

	
	3.3ለለም መሬት
	100
	

	4
	ለሌሎች ተግባራት የዋለ
	(በሄክታር በብር)
	

	
	4.1 ለጠፍ መሬት
	150
	

	
	4.2 ለለም ጠፍ መሬት
	200
	

	
	4.3 ለለም መሬት
	250

የገጠር መሬት መጠቀሚያ ክፍያ ለኢንቨስትመንትና ለንግድ ሥራ የዋለ መሬት
	ተ.ቁ
	መሬት  የዋለበት አላማ
	የመሬት መጠቀሚያ ክፍያ ብር በካሬ ሜትር
	

	1
	ለእርሻና ለእንስሳት ልማት
	
	

	
	1.1 ለጠፍ መሬት
	0.5
	

	
	1.2 ለለም ጠፍ መሬት
	1.00
	

	
	1.3 ለለም መሬት
	1.50
	

	2
	ለማኑፋክቸርንግ
	
	

	
	2.1 ለጠፍ መሬት
	1.00 
	

	
	2.2 ለለም ጠፍ መሬት
	1.50
	

	
	3.2. ለለም መሬት
	2.00
	

	3
	ለአገልግሎት
	
	

	
	3.1 ለጠፍ መሬት
	3.00
	

	
	3.2 ለለም ጠፍ መሬት
	4.00
	

	
	3.3 ለለም መሬት
	6.00
	

	4
	ለማዕድን ልማት
	
	

	
	4.1 ለጠፍ መሬት
	3.00
	

	
	4.2 ለለም ጠፍ መሬት
	4.00
	

	
	4.3 ለለም መሬት
	5.00
	

	4
	ለሌሎች ዘርፎች
	
	

	
	4.1 ለጠፍ መሬት
	1.00
	

	
	4.2 ለለም ጠፍ መሬት
	2.00
	

	
	4.3 ለለም መሬት
	3.00

የግብርና ገቢ ግብር

	ተ.ቁ
	ገቢው የተገኘበት ሥራ
	የግብርና ገቢ ግብር
	

	1
	ከእርሻ ስራ ገቢ በዝናብ ውሃ በመጠቀም ለሚያመርት
	
	

	
	1.1 ከጠፍ መሬት
	በሄክታር ብር 150
	

	
	1.2 ከለም ጠፍ መሬት
	በሄክታር በብር 200
	

	
	1.3 ከለም መሬት
	በሄክታር በብር 50
	

	2
	ከእርሻ ስራ ገቢ በዝናብ ውሃ እና መስኖ በመጠቀሚ ለሚያመርት
	
	

	
	2.1 ለባህላዊ መስኖ
	በሄክታር በብር 300-500 
	

	
	2.2 በዘመናዊ መስኖ
	በሄክታር በብር 500-800
	

	
	32. ከፍተኛ ዋጋ ያላቸው የግብርና ምርቶች
	2በሄክታር በብር 800 -2500
	

	3
	ከእንስሳት ሽያጭ
	
	

	
	3.1ከፍየልና በግ
	በእያንዳንዱ ከብር 50-100
	

	
	3.2 ግመል
	በእያንዳንዱ ከብር 500-800
	

	
	3.3 ቀንድ ከብት
	በእያንዳንዱ ከብር 300-500
	

	
	3.4ጋማ ከብት
	በእያንዳንዱ ከብር 200-400

የገጠር መሬት መጠቀሚያ ክፍያ እና ከግብርና ሥራ ግብር ገቢ ግብር ነጻ የተደረገ ገቢ
ከዚህ በታች የተዘረዘሩት ከገጠር መሬት መጠቀሚያ ክፍያ እና ከግብርና ሥራ ገቢ ግብር ነጻ የተደረጓል፣

1. ከ0.25 ሄክታር በታች በሆነ የገጠር መሬት የሚጠቀም አርሶ አደር ከመሬት መጠቀሚያ ክፍያ ነጻ ተደረጓል፣

2. በአንድ አመት ጊዜ ውስጥ ከብር 7,200 በታች ግብርና ሥራ ገቢ የሚያገኝ አርብቶ አደር ከግብርና ሥራ ገቢ ግብር ነጻ የተደረጓል፣

3. በአንድ አመት ጊዜ ውስጥ ከተከናወነ ከሚከተሉት የእንስሳት ሽያጭ የሚገኝ ገቢ ከግብርና ሥራ ገቢ ግብር ነጻ የተደረጓል፣

ሀ. እስከ 15 በግና ፍየል ሽያጭ

ለ. እስከ 5 ግመል ሽያጭ

ሐ. እስከ 10 ቀንድ ከብት ሽያጭ

መ. እስከ 5 ጋማ ከብት ሽያጭ
በደቡብ ኢትዮጵያ ክልላዊ መንግስት ምክር ቤት ጠባቂነት የወጣ 





    2nd Year No 


 Arbaminch December, 2023





  ፪ኛ ዓመት ቁጥር…


አርባምንጭ ታህሳስ…ቀን ፪ሺ፲፮ዓ.ም ዓ.ም

